РЭСПУБЛІКАНСКАЯ АЛІМПІЯДА ПА БЕЛАРУСКАЙ МОВЕ
Лінгвістычны конкурс
IX клас
Заданне 1. Запішыце ў транскрыпцыі словы, у якіх ёсць прыстаўны (устаўны) гук [j] ([й]).
Балы: 0,5 бала за адно слова (няправільна выпісанае слова – мінус 0,5 бала)
Алімпіяда, гераіня, iнтарэс, заінтрыгаваць, яны, ад іскры, ixнi, іржышча, кліент.

Заданне 2. Пісьмова адкажыце на наступныя пытанні:
Максімальны бал = 4 балы

	№
	Пытанне 
	Адказ 

	1
	Як можна патлумачыць факт супадзення асобных літар беларускага і англійскага алфавітаў?

1 бал
	

	2
	Якое слова па сваёй семантыцы выпадае з агульнага рада: сялянства, студэнцтва, духавенства, грамадзянства, чыноўніцтва? Выпішыце i патлумачце      сваё рашэнне.
1 бал (0,5 бала за слова + 0.5 бала за  тлумачэнне).
	

	3
	Прыведзеныя ніжэй прыметнікі ўтвораны ад назваў вядомых у рэспубліцы перыядычных выданняў. Запішыце гэтыя выданні i ix назвы:

1)  на роднасловаўскіх старонках,
2)  лімаўскія вершы
3)  вожыкаўскія гумарэскі.  
(1 бал за ўсе словы)
	

	4
	Выпішыце, хто лішні ў кампаніі музыкантаў? Флейтыст, раяліст, акардэаніст, гітарыст. альтыст, гарманіст. 

(0,5 бала)
	

	5
	На які склад падае націск у выдзеленым слове? 

Сустракаліся па серадах.

0,5 бала
	


Заданне 3. Кожнай мове, як вядома, уласціва сваё, толькі для яе характэрнае адлюстраванне свету. Адна з праяў такой ідыяматыкі паміж рускай i беларускай мовамі заключаецца ў тым, што некаторыя з'явы руская мова абазначае апісальна, спалучэннем слоў, а беларуская – адной лексемай: железная дорога – чыгунка. Падбярыце i запішыце беларускія адпаведнікі.
Максімальны бал = 4 балы (0,5 бала за адно слова)
	предвечернее время
	
	лягушачья икра
	


	булыжная мостовая 
	
	дерзко отважный человек
	

	падающая звезда
	
	завершение уборки кортофеля
	

	парное молоко
	
	ветряная мельница
	


Заданне 4. Успомніе беларускія словы i словазлучэнні, эквівалентныя наступным запазычанням. Запішыце.
Максімальны бал = 4 балы (0,5 бала за адно слова)
1. адэкватны –
            5.    экспансія –
2. індыферэнтны –
            6.    кампетэнцыя –
3. маніторынг –
            7.    электарат –
4. індыкатыў –
            8.    элегантны –
Заданне 5. Запішыце сказы, у якix дзеясловы вывесці з'яўляліся б кантэкстуальнымі антонімамі. Патлумачце.
Максімальны бал =  3 балы (2 валы за сказы + 1 бал за тлумачэнне)
Заданне 6.  Устаўце, дзе трэба, прапушчаныя знакі прыпынку.

Максімальны бал = 4 балы. (0,5 бала здымаецца за кожную памылку)
Той асенні дзень быў цёплы i пахмурны. Лісце ляжала пад нагамі тоўстым стракатым дываном i нам з сябрам добра было хадзщь па iм варушыць лістоўныя сумёты нагамі i адчуваць сябе бязбожна шчаслівымі, нягледзячы на лёгкі сум. Таму што мы былі ў Залессі, былым маёнтку славутага Mixaлa Кляофаса Aгiнскaгa, "паўночных Афінах", як называлі гэты кут сучаснікі.

Залессе адна з самых паэтычных мясцін нашай радзімы, а восень надавала ўсяму, што мы бачылі вакол лёгкую паціну чысціні празрыстасці i журбы.

Магутныя прысады клёнаў i ліп ішлі да Віллі, туліўся ў зарасніках старажытны цёплы дом са свечкамі калон, ртутна свяціліся ставы, ручай імчаў праз грэблю. I ва ўсім што вакол была музычнасць ціхая песня: у плеску вады, у шолаху лісця, у парывах ветру, які гайдаў палын на мяжы.
Ёсць мелодыі, якія чуеш так часта, што пачынаеш грэбаваць імі. Ад частага паўтарэння можа абрыднуць думаецца мне нават "Легенда" Вяняўскага. Але колькі б ты ні слухаў паланезы Агінскага, а асабліва вялікі паланез ля-мінор ("Развітанне з радзімай") — ён застанецца блізкі i дарагі твайму сэрцу, будзе закранаць у iм самыя глыбінныя, самыя свае струны. I тады добра робіцца ад думкі, што вось нарадзіўся недзе ля Варшавы дзвесце год таму чалавек, жыў, ваяваў, быў дыпламатам i паўстанцам, пicaў між іншым музыку i дзякуючы гэтай музыцы стаў табе i ўсім іншым блізкі i родны. Яшчэ адзін прыклад магутнай повязі, што яднае ўcix чыста на свеце добрых людзей.
Караткевіч У. Песня з паўночных Афін.
Заданне 7. Уважліва прачытайце папярэдні тэкст i запішыце:

Максімальны бал =  5 балаў.
	1
	Дзеясловы з тэксту ў форме 2-й асобы множнага ліку цяперашняга часу абвеснага ладу: ішлі, свяціліся, чуеш, застанецца, закранаць, нарадзіўся. Улічвайце ix кантэкстуальнае значэнне! 
0,5 б. за кожнае слова
	

	2
	Лексічнае значэнне слова пáціна.

0,5 б.
	

	3
	Якой часцінай мовы з’яўляецца падкрэсленае ў тэксце слова?                                                                                   0,5 б.
	

	4
	Які стыль тэксту?                                                               0,5 б.
	

	5
	Да якога жанру можна аднесці прапанаваны ўрывак?   0,5 б.
	


Заданне 8. Запішыце фразеалагізмы, семантычна суадносныя з наступнымі словамі. 
Максімальны бал =  4 балы (0,5 б. за фразеалагізм)
	№
	Словы
	Фразеалагізмы

	1
	забыцца
	

	2
	насміхацца
	

	3
	заблятаць
	

	4
	перабольшваць
	

	5
	бессаромна
	

	6
	недарэчнасць
	

	7 
	нечакана
	

	8
	моцна (спаць)
	


Заданне 9. Запішыце 10 суфіксаў, якія выкарыстоўваюцца ў беларускай мове пры ўтварэнні асабовых назоўнікаў мужчынскага роду, а таксама па два назоўнікі, утвораныя пры дапамозе гэтых суфіксаў.
Максімальны бал =  5 балаў (1 бал = I cyфiкc+2 назоўнікі)
	№
	Суфіксы 
	Назоўнікі 

	1
	
	

	2
	
	

	3
	
	

	4
	
	

	5
	
	

	6
	
	

	7 
	
	

	8
	
	

	9
	
	

	10
	
	


Заданне 10. Выпішыце са сказаў у табліцу спалучэнні слоў (словазлучэнні), у якіх адно слова не адпавядае лексічным, граматычным нормам сучаснай беларускай літаратурнай мовы, затым запішыце нарматыўны варыянт i (дзе магчыма) від падпарадкавальнай сувязі.

Максімальны бал =  5 балаў (1 бал за кожны сказ)
1. Бачыла, які трымаў у руках чырвоную гваздзіку, быў чалавек вельмі цікаўны, гаваркі. 2. Князя Baciльку яны з Mixaлiнaю ўпершыню ўбачылі ў дзядзькіных харомах ранняй восенню. 3. На нашай страсе на ноч засталося толькі двое буслоў – астатнія некуды паляцелі. 4. Цяжка жыць на белым свеце, адчуваючы, што табе родныя людзі любяць не на ўсё сэрца, не на ўсю душу. 5. Каля самых берагоў рэчкі, з аднаго i другога боку, стаялі чародамі алешыны. 6. Веры не падабаліся спажыўныя адносіны да жыцця многіх яе аднакласнікаў.

	№
	Памылковае спалучэнне
	Нарматыўны варыянт
	Від падпарадкавальнай сувязі

	1
	чырвоную гваздзіку
	чырвоны гваздзік
	дапасаванне

	2
	
	
	

	3
	
	
	

	4
	
	
	

	5
	
	
	

	6
	
	
	


Рэспубліканская алімпіяда (сакавік, 2006. г.Жодзіна)
лінгвістычны конкурс
(даведкі)
IX клас
	№ зад.
	1
	2
	3
	4
	5
	6
	7
	8
	9
	10
	Усяго 

	Балы
	
	4
	4
	4
	3
	4
	5
	4
	5
	5
	40 


Заданне 1. Запішыце ў транскрыпцыі словы, у якіх ёсць прыстаўны (устаўны) гук [j] ([й]).
Балы: 0,5 бала за адно слова (няправільна выпісанае слова – мінус 0,5 бала)
[ал’імп’іјада], [јаны], [јіхн’і],  [кл’іјэнт].
Каментар.
	Гук [ј] з’яўляецца прыстаўным
	Гук [ј] не з’яўляецца прыстаўным

	1. У пачатку слова перад націскным галосным [і]: іней, іскра, іхні, імі.
	1. Каля папярэдняе слова заканчваецца на цвёрды зычны, [ј] звычайна знікае: пад інеем, з іскры [падын’эјэм],[зыскры]

	2. У запазычаных словах перад [о], [а], [э] пасля галосных [ы], [і]: біёлаг, піянер, кліент
	2. Часцей за ўсё перад націскнымі і ненаціскнымі [і], [а] у сярэдзіне слова, калі [ј] адносіцца да кораня, а наступны [і] належыць суфіксу або канчатку: краіна – край-ін-а, героі – герой-і, хімія – хімій-а.

	3. У пачатку займеннікаў, калі папярэдняе слова заканчваецца на зычны: з ёй, над імі, з яго
	3. Не ўзнікае ніколі перад [і], які сам з’яўляецца прыстаўным: ільняны, ірдзець,істужка.

	
	4. Перад ненаціскным [і] у запазычаных і часта несоавянскага паходжання словах: індустрыя – [індустрыйа], інстытут – [інстытут], іголка – [іголка], заінтрыгаваць – [заінтрыгавац’]


Заданне 2. Пісьмова адкажыце на наступныя пытанні:
Максімальны бал = 4 балы

	№
	Пытанне 
	Адказ 

	1
	Як можна патлумачыць факт супадзення асобных літар беларускага і англійскага алфавітаў?

1 бал
	І беларускі (кірыліца) і англійскі (лацініца) алфавіты маюць агульную крыніцу – старажытнагрэчаскі алфавіт. У прыватнасці, беларускія і лацінскія літары а, е, к, м, о, т мелі сваіх агульных старажытнагрэчасціх “продкаў”

	2
	Якое слова па сваёй семантыцы выпадае з агульнага рада: сялянства, студэнцтва, духавенства, грамадзянства, чыноўніцтва? Выпішыце i патлумачце      сваё рашэнне.
1 бал (0,5 бала за слова + 0.5 бала за  тлумачэнне).
	Назоўнікі сялянства, студэнцтва, духавенства, чыноўніцтва па сваім значэнні з’яўляюцца зборнымі і абазначаюць групы людзей. Слова грамадзянства такога значэння не мае: грамадзянства – гэта “прыналежнасць да ліку грамадзян дзяржавы, прававое становішча грамадзяніна”. Таму яно лішняе 

	3
	Прыведзеныя ніжэй прыметнікі ўтвораны ад назваў вядомых у рэспубліцы перыядычных выданняў. Запішыце гэтыя выданні i ix назвы:

1) на роднасловаўскіх старонках,
2) лімаўскія вершы
3) вожыкаўскія гумарэскі.  
(1 бал за ўсе словы)
	1) часопіс “Роднае слова”,
2) газета “Літаратура і мастацтва”,

3) часопіс “Вожык”

	4
	Выпішыце, хто лішні ў кампаніі музыкантаў? Флейтыст, раяліст, акардэаніст, гітарыст. альтыст, гарманіст. 

(0,5 бала)
	Лішні раяліст (кніжн.) – “прыхільнік каралеўскай улады”


	5
	На які склад падае націск у выдзеленым слове? 

Сустракаліся па серадах.

0,5 бала
	На першы склад (па сéрадах).


Заданне 3. Кожнай мове, як вядома, уласціва сваё, толькі для яе характэрнае адлюстраванне свету. Адна з праяў такой ідыяматыкі паміж рускай i беларускай мовамі заключаецца ў тым, што некаторыя з'явы руская мова абазначае апісальна, спалучэннем слоў, а беларуская – адной лексемай: железная дорога – чыгунка. Падбярыце i запішыце беларускія адпаведнікі.
Максімальны бал = 4 балы (0,5 бала за адно слова)
	предвечернее время
	адвячорак
	лягушачья икра
	жабурынне

	булыжная мостовая 
	брук
	дерзко отважный человек
	рызыкант

	падающая звезда
	знічка
	завершение уборки кортофеля
	дакопкі

	парное молоко
	сырадой
	ветряная мельница
	вятрак


Заданне 4. Успомніе беларускія словы i словазлучэнні, эквівалентныя наступным запазычанням. Запішыце.
Максімальны бал = 4 балы (0,5 бала за адно слова)
	1. Адэкватны 
	Раўназначны, тоесны

	2. Індыферэнтны 
	1) абыякавы, раўнадушны;

2) які не дзейнічае, не рэагуе на знешнія ўмовы (індэферэнтнае рэыва)

	3. Маніторынг 
	1) сістэматычнае назіранне і кантроль за станам зямельнага форду для своечасовага выяўлення змен, папярэджання і ліквідацыі негатыўных працэсаў і тэндэнцый,

2) збор інфармацыі, звестак у сродках масавай камунікацыі; радыёперахват 

	4. Індыкатыў 
	Абвесны лад (дзеяслова)

	5. Экспансія 
	Пашырэнне, распаўсюджанне

	6. Кампетэнцыя 
	1) дасведчанасць, вопытнасць у якой-н. галіне; 20 кола паўнамоцтваў, правой якой-н. установы, асобы (к. суда) 

	7. Электарат 
	

	8. Элегантны 
	


Заданне 5. Запішыце сказы, у якix дзеясловы вывесці з'яўляліся б кантэкстуальнымі антонімамі. Патлумачце.
Максімальны бал =  3 балы (2 валы за сказы + 1 бал за тлумачэнне)
1. Маці вывела плямы на кашулі. (дзеяслоў мае значэнне “знішчыць, зрабіць так, каб штосьці знікла”). Івана Пятровіча вывелі з саставу прэзідыума (= “выключылі, прымусілі выбыць”).

2. Курыца вывела куранят (“распладзіла, выседзела з яйца).  Вучоныя вывелі новы гатунак яблыкаў (вырасцілі, стварылі).  Майстры вывелі сцены дома. (збудавалі, паставілі). Ва ўсіх адзначаных выпадках дзеяслоў весці значыць “зрабіць так, каб штосьці з’явілася”
Заданне 6.  Устаўце, дзе трэба, прапушчаныя знакі прыпынку.

Максімальны бал = 4 балы. (0,5 бала здымаецца за кожную памылку)
Той асенні дзень быў цёплы i пахмурны. Лісце ляжала пад нагамі тоўстым стракатым дываном, i нам з сябрам добра было хадзщь па iм, варушыць лістоўныя сумёты нагамі i адчуваць сябе бязбожна шчаслівымі, нягледзячы на лёгкі сум. Таму што мы былі ў Залессі, былым маёнтку славутага Mixaлa Кляофаса Aгiнскaгa, "паўночных Афінах", як называлі гэты кут сучаснікі.

Залессе — адна з самых паэтычных мясцін нашай радзімы, а восень надавала ўсяму, што мы бачылі вакол, лёгкую паціну чысціні, празрыстасці i журбы.

Магутныя прысады клёнаў i ліп ішлі да Віллі, туліўся ў зарасніках старажытны цёплы дом са свечкамі калон, ртутна свяціліся ставы, ручай імчаў праз грэблю. I ва ўсім, што вакол, была музычнасць, ціхая песня: у плёску вады, у шолаху лісця, у парывах ветру, які гайдаў палын на мяжы.
Ёсць мелодыі, якія чуеш так часта, што пачынаеш грэбаваць імі. Ад частага паўтарэння можа абрыднуць (думаецца мне) нават "Легенда" Вяняўскага. Але колькі б ты ні слухаў паланезы Агінскага, а асабліва вялікі паланез ля-мінор ("Развітанне з радзімай") — ён застанецца блізкі i дарагі твайму сэрцу, будзе закранаць у iм самыя глыбінныя, самыя свае струны. I тады добра робіцца ад думкі, што вось нарадзіўся недзе ля Варшавы дзвесце год таму чалавек, жыў, ваяваў, быў дыпламатам i паўстанцам, пicaў між іншым музыку і, дзякуючы гэтай музыцы, стаў табе i ўсім іншым блізкі i родны. Яшчэ адзін прыклад магутнай повязі, што яднае ўcix чыста на свеце добрых людзей.
Караткевіч У. Песня з паўночных Афін.
Заданне 7. Уважліва прачытайце папярэдні тэкст i запішыце:

Максімальны бал =  5 балаў.
	1
	Дзеясловы з тэксту ў форме 2-й асобы множнага ліку цяперашняга часу абвеснага ладу: ішлі, свяціліся, чуеш, застанецца, закранаць, нарадзіўся. Улічвайце ix кантэкстуальнае значэнне! 
0,5 б. за кожнае слова
	Ідзяце, чуеце, закранаеце, народзіцеся.
Дзеясловы, якія не ўжываюцца ў форме 2-ой асобы: свяціліся – “выпраменьвалі святло”, застанецца (застацца) – “захавацца, не знікнуць”.

	2
	Лексічнае значэнне слова пáціна.

0,5 б.
	Налёт зеленавата-карычневага колеру, што ўтвараецца на паверхні прадметаў з медзі і бронзы ў выніку акіслення, якое адбываецца пад уздзеяннем часу або ствараецца штучна (спец.)

	3
	Якой часцінай мовы з’яўляецца падкрэсленае ў тэксце слова?                                                                                   0,5 б.
	Слова чыста – часціца.

	4
	Які стыль тэксту?                                                               0,5 б.
	Публіцыстычны

	5
	Да якога жанру можна аднесці прапанаваны ўрывак?   0,5 б.
	Тэкст можна аднесці да такіх мастацка-публіцыстычных жанраў, як нарыс, эсэ, нататка 


Заданне 8. Запішыце фразеалагізмы, семантычна суадносныя з наступнымі словамі. 

Максімальны бал =  4 балы (0,5 б. за фразеалагізм)
	№
	Словы
	Фразеалагізмы

	1
	забыцца
	З галавы вылецець

	2
	насміхацца
	Строіць кпіны

	3
	заблятаць
	Збіць з панталыку

	4
	перабольшваць
	Рабіць з мухі слана

	5
	бессаромна
	У сабакі вачэй пазычыўшы

	6
	недарэчнасць
	Грушы на вярбе

	7 
	нечакана
	Як снег на галаву

	8
	моцна (спаць)
	Як пшаніцу прадаўшы


Заданне 9. Запішыце 10 суфіксаў, якія выкарыстоўваюцца ў беларускай мове пры ўтварэнні асабовых назоўнікаў мужчынскага роду, а таксама па два назоўнікі, утвораныя пры дапамозе гэтых суфіксаў.
Максімальны бал =  5 балаў (1 бал = I cyфiкc+2 назоўнікі)
	№
	Суфіксы 
	Назоўнікі 

	1
	-ак- (-як-)
	Асіл-ак, рыб-ак, бядн-як, мар-ак

	2
	-ант-
	Дэбют-ант, дыплам-ант, маніфест-ант

	3
	-авік- (-явік-)
	План-авік

	4
	-ар- (-яр-)
	Бібліятэк-ар, дыктат-ар, дым-ар, камін-ар, кух-ар, пчал-яр

	5
	-ер-
	Легіяе-ер, карабін-ер

	6
	-янер-
	Міліцы-янер (міліцый-анер)

	7 
	-ір-
	Банк-ір, брыгадз-ір, камандз-ір

	8
	-ор- (-ёр-)
	Ваяж-ор, дырыж-ор, танц-ор, вахц-ёр

	9
	-ік- (-ык-)
	Бальшав-ік, біржав-ік, таможн-ік, рамант-ык

	10
	-іст- (-ыст-)
	Авангард-ыст, акардэан-іст, анарх-іст, баян-іст, камун-іст

	11
	-ец- (-эц-)
	Бра-эц, касс-ец, кіта-ец, мудр=эц

	12
	-ін- (-ын-)
	Балгар-ын

	13
	-ік- (-ык-)
	Міст-ык

	14
	-нік-
	Будаўн-ік, вартаўн-ік, кіраўн-ік, мантажн-ік

	15
	-льнік-
	Наведвальн-ік, чытальн-ік

	16
	-чык-
	Груз-чык, камітэт-чык, даслед-чык

	17
	-шчык-
	Ьарабан-шчык, манекн-шчык, піль-шчык

	18
	-ун-
	Весял-ун, рагат-ун, свіст-ун


Заданне 10. Выпішыце са сказаў у табліцу спалучэнні слоў (словазлучэнні), у якіх адно слова не адпавядае лексічным, граматычным нормам сучаснай беларускай літаратурнай мовы, затым запішыце нарматыўны варыянт i (дзе магчыма) від падпарадкавальнай сувязі.

Максімальны бал =  5 балаў (1 бал за кожны сказ)
	№
	Памылковае спалучэнне
	Нарматыўны варыянт
	Від падпарадкавальнай сувязі

	1
	чырвоную гваздзіку
	чырвоны гваздзік
	дапасаванне

	2
	у дзядзькіных харомах
	у дзядзькавых харомах
	дапасаванне

	3
	засталося двое буслоў
	засталіся два буслы
	— (граматычная аснова сказа)

	4
	табе любяць
	цябе любяць
	кіраванне

	5
	У сказе памылак няма

	6
	спадыўныя адносіны
	спажывецкія адносіны
	дапасаванне


